
Vishnustava with 12 Syllable Mantra

த்³வாத³ஶாக்ஷரமந்த்ராத்மகவிஷ்ணுஸ்தவ:

“ௐ நமோ ப⁴க³வதே வாஸுதே³வாய ।”
தே³வ்யுவாச ।
ௐகாரரூபஜக³தாமாத்³ய ப்³ரஹ்மஸ்வரூபக ।
அநந்தஜக³தா³தா⁴ர க³தா³த⁴ர நமோऽஸ்து தே ॥ 1॥
ந க்ஷீணஸ்த்வம் ந க்ஷரஸி நாராயண நரோத்தம ।
நவநீரத⁴ரஶ்யாம நமஸ்தே நலிநேக்ஷண ॥ 2॥
மோக்ஷஸேவிதபாதா³ப்³ஜ மோஹவ்யூஹவிமோஹந ।
மோதே³நாத்மஸ்வரூபேண மோதி³தாய நமோऽஸ்து தே ॥ 3॥
ப⁴ஜதாம் ப⁴வநாஶாய ப⁴வ்யோத³தி⁴ஶயாய ச ।
ப⁴வாய ப⁴வப⁴க்தாய நமஸ்தே ப⁴வலக்ஷண:॥ 4॥
க³க³நாலக்ஷரூபாய க³க³நவ்யாப்திகாரிணே ।
க³ரிஷ்டா²ய க³ரீஶாய க³ஹநாய நமோऽஸ்து தே ॥ 5॥
வரிம்நே வரணார்தா²ய வந்த³நீயப்ரதா³ய ச ।
வரபீ³ஜப்ரபீ³ஜாய வரஹந்த்ரே நமோऽஸ்து தே ॥ 6॥
தேஜ:ப்ரஸாத³ரூபாய தேஜோரூபாய தேஜஸே ।
தேஜ: ப்ரதீ³ப்தலோகாய நமஸ்தே தேஜஸாத்மநே ॥ 7॥
வாணீநாதா²ய பா³லாய வாயுரூபாய வாஹிநே ।
பா³ந்த⁴வாய ப³லத்³பா³ஹுப³லயுக்தாய தே நம:॥ 8॥
ஸுகா²ய ஸுக²க³ம்யாய ஸுத³க்ஷாய ஸுகா²த்மநே ।
ஸுந்த³ரத்வஸமுத்³ரைகதே³ஶலேஶாய தே நம:॥ 9॥
தே³ஶ்யதே³ஶகரூபாய தே³ஶ்யாய தே³ஶகாய ச ।
தே³வத்ரிகோடிதே³ஹாய தே³வதே³ஹாய தே நம:॥ 10॥

த்³வாத³ஶாக்ஷரமந்த்ராத்மகவிஷ்ணுஸ்தவ:

வாமதே³வஸ்வரூபாய வாமநாய நமோ நம: ।
வாராஹதநவே பா³லவபுஷே தே நமோ நம:॥ 11॥
யஜ்ஞயஜ்ஞாய யஜ்ஞாய யஜமாநாய தே நம: ।
யஜுராதி³விதே³ யஜ்ஞயஷ்டவ்யாய நமோ நம:॥ 12॥
ப²லஶ்ருதி: ।
த்³வாத³ஶ ஸ்தவ ஏகோऽஸௌ ஜப்தவ்யோ கே³ய உச்யதே ।
ஸர்வவேதா³ர்த²ஸாரோऽயம் ப்³ரஹ்மலோகேऽபி கீ³யதே ॥ 13॥
ப⁴க³வந்தம் வாஸுதே³வம் ஸ்தவேநாநேந சாந்வஹம் ।
ஸ்துத்வா நத்வா பா²ல்கு³நஸ்ய த்³வாத³ஶ்யாந்து விஶேஷத: ।
ஸ முக்த:ஸர்வபாபேப்⁴யோ வைஷ்ண்வீமாப்நுதே க³திம் ॥ 14॥
॥ இதி ப்³ரு’ஹத்³த⁴ர்மபுராணந்தர்க³த: த்³வாத³ஶாக்ஷரமந்த்ராத்மக:

விஷ்ணுஸ்தவ:ஸம்பூர்ண:॥
॥ ப்³ரு’ஹத்³த⁴ர்மபுராணம் । பூர்வக²ண்ட:³ । அத்⁴யாய: 22। 66-80॥

Notes:

The Stava comprises of twelve (dvAdasha)

shlokas, with each sequential shloka

beginning with the respective

syllable (akShara) of the 12-syllabled

(dvAdashAkSharI) mantra of Sri Vishnu i.e.

॥ ௐ நமோ ப⁴க³வதே வாஸுதே³வாய ॥
(1-ௐ, 2-ந, 3-மோ, 4-ப⁴, 5-க³, 6-வ,

7-தே, 8-வா, 9-ஸு, 10-தே³, 11-வா, 12–ய)
The shlokas have been renumbered for

convenience of readers.

